
 

  
27.01.2020 1 

 
 

VEDLEGG 5 - OPPDRAGSBEKRIVELSE  

OPPDRAGSBESKRIVELSE  
 

1. Bakgrunn 
Møre og Romsdal fylkeskommune skal frå august 2020 i gang med ei rullering av FoI-
strategien for næringslivet og FoI-strategien for kommunal sektor i Møre og Romsdal. 
Strategiane er utarbeidd etter prinsippa for smart spesialisering. Plattforma for smart 
spesialisering legg vekt på å skape endringar i det regionale innovasjonssystemet som fører til 
økonomisk vekst basert på fortrinn i eksisterande næringar og kunnskapsmiljø, men på ein 
slik måte at ein i tillegg synleggjer nye moglegheiter for næringsutvikling.  
 
Forskings- og innovasjonsstrategiane i Møre og Romsdal har vore utarbeidd saman med 
aktørane i innovasjonssystemet i Møre og Romsdal. For næringslivsstrategien omfattar dette 
klyngestyre og klyngeleiing, forskingsmiljøa i regionen, høgskulane og NTNU, 
Forskingsrådet (regionalt), Innovasjon Norge (regionalt), kunnskapsparkane og 
inkubatormiljøa i fylket. Einskilde bedrifter var i tillegg invitert til arbeidsverkstad for å gi 
innspel til strategien. Strategien for kommunal sektor hadde også brei involvering frå  
forskingsmiljø, høgskulane, NTNU, Forskingsrådet, Fylkesmannen, Helse Møre og Romsdal,  
KS og KS sitt rådmannsutval, i tillegg til at fleire kommunar deltok på arbeidsverkstad.  
 
Fylkeskommunen har følgt opp strategiane gjennom årlege handlingsprogram knytt til 
fylkesplanen/økonomiplanen. Men alle aktørane som er nemnt over har vore viktige partnarar  
for implementering av strategiane. 
 
Strategiar for smart spesialisering legg vekt på å skape endringar som fører til vekst i det 
regionale innovasjonssystemet, basert på eksisterande næringar og kunnskapsmiljø, men på 
ein slik måte at ein i tillegg synleggjer nye moglegheiter for næringsutvikling.  
Strategiane skal bidra til utvikle samhandlinga mellom bedrifter/kommunal verksemd, 
forskingsmiljø og verkemiddelapparatet.  Smart spesialisering skal bidra til klatring i 
verdikjeder, knoppsyting frå eksisterande næringsliv/klynger/ og etablering av heilt  nye 
verdikjeder. Slik skal regionen omsette den samla kunnskapen, som desse aktørane har,  til 
økonomisk vekst og utvikling i regionen.  
 
Foi-strategien for næringslivet og FoI- strategien for kommunalsektor skal sys saman til ein 
strategi i samband med rulleringa. Før fylkeskommunen kan starte arbeidet med rulleringa, 
må vi evaluere i kva grad innovasjonsstrategiane har bidratt til  å utvikle samspelet i 
innovasjonssystemet i tråd med satsingane i strategiane. 
 
1.1 Oppdraget er todelt og omfattar følgjande:  

a) Evaluering av eksisterande forskings- og innovasjonsstrategiar  
b) Utvikling av eit evaluerings- og monitoreringssystem for oppfølging av strategien. 
 

Behov for ekstern bistand knytt til punkt b) er ikkje endeleg avklart. Denne delen av 
leveransen er difor langt inn som opsjon.  
 
Fylkeskommunen, Forskingsrådet og Innovasjon Norge skal utarbeide eit felles 
kunnskapsgrunnlag som ser på utviklinga i utvalde indikatorar for næringsutvikling, 
innovasjon, forsking og utdanning i regionen. Evalueringa i pkt a,  vil saman med dette 
kunnskapsgrunnlaget, bli lagt til grunn for arbeidet med rullering av strategiane. Evalueringa 

https://mrfylke.no/for-deg-som-jobbar-med-naeringsutvikling-og-forsking/forsking-utvikling-og-innovasjon
https://mrfylke.no/for-deg-som-jobbar-med-naeringsutvikling-og-forsking/forsking-utvikling-og-innovasjon

skal difor ikkje omfatte bruk av statistiske data som viser utvikling i forskings- og 
innovasjonsindikatorar over tid.  
 
1.2 Fylkeskommunen sin framdriftsplan for arbeidet:  
Fylkeskommunen legg opp til følgande framdriftsplan for arbeidet med rullering av 
strategiane:  
 

• Desember 2019 – februar 2020  
o Detaljplanlegging av prosessane og forankring hos aktørane 

• Mars – juni 2020 
o Evaluering 
o Starte arbeid med monitoreringssystem 
o Kunnskapsgrunnlag utarbeidast av Innovasjon Norge, Forskingsrådet og 

fylkeskommunen i fellesskap 
o Planlegge dialogen og workshops med aktørane   
o Sette saman styringsgruppa 

• August 2020 – januar 2021 
o Framlegging av evalueringsrapport og kunnskapsgrunnlag 
o Gjennomføre innspelseminar/dialogmøte/workshops 4 ulike stader i fylket 
o Høyringsrunde 

• Januar 2021 
o Tilråding - justering av satsingar og mål, og utvikling evaluerings- og 

monitoreringssystem  
• Januar –april 2021 

o Politisk forankring og vedtak av strategien i Fylkestinget i april 
 
 

2. Skildring av leveransen innanfor dei einskilde områda/delleveransen 
 

a) Evaluering av eksisterande forskings- og innovasjonsstrategiar 
Evalueringa skal etablere status for implementering av de to FoI-strategiane for 
næringslivet og kommunal sektor Møre og Romsdal, og gi  ein status på måloppnåing. 
Vidare skal evalueringa avdekke korleis ulike aktørgruppe har arbeidd med 
implementering av strategiane, og vurdere om aktørane må  ta i bruk andre metodar eller 
ressursar for å nå måla i strategiane.  
 
Evalueringa må få fram i kva grad strategiane har bidrege til å utvikle samarbeidet og 
relasjonane mellom dei ulike aktørane i innovasjonssystemet i Møre og Romsdal. 
Vidare må evalueringa avdekke og eksemplifisere om konkrete tiltak som har fått 
støtte har bidrege til målsetnadane i strategiane. Evalueringa må få fram aktørane sine 
vurderingar av desse problemstillingane. 

 
Ei underliggande premiss for strategiar for smart spesialisering er at 
innovasjonssystemet skal sys tettare saman, og bidra til å heve den samla kompetansen 
i innovasjonssystemet, jf teorien om entreprenørielle oppdagelsesprosessar. Dersom 
satsingane lykkast, kan vi forvente at aktørane i sterkare grad kan bidra til den vidare 
utviklinga av innovasjonssystemet. Evalueringa skal omfatte aktørane sitt syn på 
korleis dei i framtida kan samarbeide og samhandle for å nå måla i strategien. 

Oppsummert skal evalueringa gi eit svar på: 

• I kva grad og på kva måtar har satsingane bidrege til å utvikle relasjonane mellom 
aktørane i innovasjonssystemet 

• I kva grad og på kva måtar har prosjekt, forsking, initiativ/tiltak som er sett i gang, 
bidratt til måloppnåing. 

• Korleis kan dei ulike aktørgruppene i framtida bidra til implementering av satsingane i 
strategien. 

 
Tilbydar må beskrive korleis ein vil ha dialog med aktørane i innovasjonssystemet og samle inn 
informasjonen som blir lagt  til grunn i evalueringa.    
 
Det må gå fram av tilbodet korleis ein legg opp til fysiske møter vs anna form for møter med 
aktørane. 
 
b) Utvikling av evaluering- og  monitoreringssystem (opsjon) 

Parallelt med rulleringa av strategiane skal Møre og Romsdal fylkeskommune utvikle eit 
evaluerings- og monitoreringssystem for vurdering av innovasjonssystemet i regionen. 
Systemet skal danne grunnlaget for å vurdere om aktivitetar og tiltak som blir sett i gang 
for utvikle innovasjonssystemet i Møre og Romsdal gir dei ønska effektane på kort og lang 
sikt. 

 
EU har utvikla metodikk og etablert ei eiga plattform for smart spesialisering. Det er 
naturleg at arbeidet med å utvikle eit evaluerings- og monitoreringssystem i smart 
spesialisering i Møre og Romsdal bygger på denne plattforma og erfaringar som er gjort i 
andre regionar i EU og Norge. 
 
Møre og Romsdal fylkeskommunene er innlemma i FNs initiativet United for  Smart  
Sustainable Cities (U4SSC) saman med dei tre største bykommunane i fylket (Ålesund, 
Molde og Kristiansund). Det er naturleg at ein ser på utviklinga av eit evaluerings- og 
monitoreringssystem i samanheng med indikatorar som følgjer av denne satsinga.  
 
Evaluerings- og monitoreringssystemet må bygge på rulleringa av strategiane og skal 
utviklast parallelt med dette arbeidet.  
 
Tilbydar skal vise til korleis ein vil kartlegge det som er utvikla av tilsvarande system i 
EU og i Norge. Tilbydar skal gi tilråding til innhald og design til evaluerings- og 
monitoreringssystemet.  
 

Oppsummert skal pkt b) svare på:  
• Samanstille erfaringar frå regionar i EU og Noreg i utvikling av evaluering- og 

monitoreringssystem for strategiar for smart spesialisering 
 

• Gi tilråding til innhald og design  av evaluering- og monitoreringssystem i Møre og 
Romsdal 
 

Det må gå fram av tilbodet korleis ein legg opp til å følgje arbeidet i form av fysisk å delta i 
arbeidsverkstader og prosjektmøter eller anna form for å få innsikt i arbeidet. 

